
Light Reading, Janaayo-Febraayo 2013 — Wargeyska Macaamilka Seattle 
City Light 
 
 
Ka socota maamulaha 
Sannadka 2012, waxay ahayd sannad u wanaagsan soo saarka Seattle City Light, 
waxaana rajeyneynaa in aan la kulano horumar sannadka 2013. 
 
Sannadkii la soo dhaafay, waxaan gelinay 11,500 nalalka wadooyinka nooca soo saara 
iftiinka “diode.”  Taas macnaheeda waxay tahay in ku dhawaad labo meel marka la soo 
qaado saddax meel macaamiishena guryaha ay iminka haystaan nalal cusub.  Waxay u 
fiican yahiin keydka quwadda, waana ka cimri dheer yahiin nalalka caadi ahaan la 
isticmaalo.  Marka la geliyo dhamaan LEDyada, sanad kasta danabka waxaa u 
dhaqaaloobi doono ku dhawaad $3 malyan. 
 
Hawl kale oo la qabtay sannadkii 2012 waxay ahayd ogolaashada qorshahena 
istraatijiyada lexda sanno ee Guddiga Magaalada Seattle.  Qorshaha wuxuu City Light u 
ogolaan doonaa in ay ku dhaqaaqdo maalgelinta loo baahan yahay si quwadda aad 
isticmaashid u noqoto mid leysku haleyn karo oo la awoodo.   
 
Si loo taageero horumarkaan, bisha Janaayo 2013, waxaa kor loo qaadi doonaa sicirka 
ku dhawaad boqolkiiba 4.7.  Marka leysku celceliyo, kharashka laga qaadi doono guriga 
wuxuu bil kasta kor u kici doonaa ku dhawaad $2.93. 
 
Waxaa dhici karto in aad xaq u yeelatid in aad ka qeybgashid barnaamijyada dadka ku 
kaalmeeya in ay bixiyaan biilashooda danabka.  Biilka Janaayo-Febraayo, waxaa laguu 
soo raacin doonaa xayaysiin lagu sharaxo barnaamijyadaan.  Ama si toos ah ula xariir:   
- Barnaamijka Gargaarka Bixinta Kharashka Korantada (Electric Payment 
Assistance Program) waxaa loogu talogalay macaamiisha la siiyo ogeysiis degdeg ah 
ama ogeysiiska in laga jari doono danabka marka baaqiga ku haray gaaro $250 ama ka 
baddan.  Macluumaad badan waxaa laga helaa SCL_InforElia@seattle.gov ama wac 
telefoonka 206.684.3688. 
- Mashruuca Wadaag (Project Share) wuxuu bixiyaa gargaarka degdegga ee la 
xariira kharashka korantada.  Macluumaadka waxaa laga helaa 
www.seattle.gov/light/help/share ama wac telefoonka 206.684.3000. 
- Dallacaadda ku Saleysan Miisaaniyadda (Budget billing) wuxuu isku celceliyaa 
biilasha bil kasta muddo 12-bilood waxaana loo ogol yahay macaamiisha u qalanta.  
Tafasiisha waxaa laga helaa www.seattle.gov/light/budget ama wac telefoonka 
206.684.3000. 
- Ebilling wuxuu dhaqaleyaa kharashka ku baxa shabbadaha iyo bakhshadaha marka 
biilasha lagu bixiyo habka elataroonigga internetka.  Waxaad in badan ka ogaan kartaa   
www.seattle.gov/light/accounts. 

Qaboobahaan, keydso si aad u dhaqaleysatid lacagta iyo quwadda.  Halkaan 
waxaad ka heli doontaa fikradaha ku saabsan sida loo dhaqaaleysto: 
- Waxaad kuleeliyaha ku joojisaa 68 digrii marka aad joogtid guriga, 55 digrii (ama iska 
dami) habeenkii iyo marka aadan joogin guriga.  Biilkaada wuxuu hoos u dhacaa 
boqolkiiba 2-5 halkii digrii oo heerkulka loo dhigo hoose. 
- Dabool daloolada iyo dildilaaca, wareegga albaabada dibadda waxaad ku niibtaa 
sharootada lagu celiyo cimilada. 
- Baddal filtarada foornada, mari fakum si aad uga qaadid boorka saaran unugyada 
kululeynta. 
- Gaabi qabeyska, waxaad kuleeliyaha biyaha ku joojisaa 120 digrii inta ugu badan. 
- Isticmaal biyaha qabooban ee loo adeegsado dhaqidda iyo biyo raacinta.  Buuxi 
mashiinada lagu dhaqo dharka, qalajiyaha, iyo mashiinka lagu dhaqo saxuunta. 
- Gasho nalalka floroshenka aruursan (CFLada).  Marka la barbar dhigo nalalka 
kuuskuusan, waxay isticmaalaan in ka yar boqolkiiba 75, waana ka cimri dheer yahiin in 
ka badan 10 jeer. 
- Dib u cusboneysii qaboojiyahaada labaad ee duugga ah, waxaadna dhaqaaleysataa 
$150 kharashka kaaga baxa korantada halkii sanno.  Wac 233-COLD si lagaaga qaado 
lacag la’aan una shaqeysatid $30.     
- Waxaad cuntada ku karsataa mikrowafka, foornada wax lagu dubbo, ama kariyaha 
aayar wax u kariya.  Waxay isticmalaan bar ka bar korantada ay isticmaasho foornada. 
- Gurigaada ma qabaw yahay mise waa dulduleelaa?  Waxaa la heli karaa ka-hortagga 
cimilada guryaha oo lacag la’aan ah marka xaq loo yeesho.  Si aad u ogaatid haddii aad 
xaq u leedahay, wac telefoonka 206.684.0244 ama tag bogga internetka 
www.seattle.gov/housing/homewise. 
 
Macluumaadka aad adiga ka heli kartid internetka 
Bogga internetka City Light waxaa laga helaa warar aad isticmaali kartid:  
- la soco bixidda quwadda adiga oo adeegsada khariidooyinkena ku saabsan bixidda 
korantada; 
- la soco wararka City Light ee laga helo Facebook, Twitter, iyo boggena internetka 
Power Lines; 
- la xariir wakiilada daryeelka macaamilka adiga oo kala xariira “Tell Seattle City Light”, 
iyo in kale oo badan waxaad ka heli kartaa bogga internekta www.seattle.gov/light. 
 
Ammaanka marka hore 
Haddii aad aragtid khadadka quwadda korantada oo yaala dhulka, waa in aad mar 
kasta u qaadatid in ay halis yahiin hana u dhawaanin.  Wac 911 si aad u soo sheegtid 
khadadka quwadda korantada ee yaala dhulka. 
 
 
 


